
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 

Со Законот за аудиовизуелните добра донесен во 2008 се уредуваат условите и начинот на работа на кинотеките, вршењето на дејноста на кинотеките, основањето, видовите на кинотеки, организацијата, координацијата, правата и должностите на имателите на аудиовизуелните добра, надзорот, стручните звања и други прашања од значење за вршење на дејноста за заштита на аудиовизуелните добра. Со донесувањето на Законот се заокружи нормативната рамка за регулирање на односите во заштитата на културното наследство, а вршењето на дејноста за заштита на аудиовизуелните добра се усогласи со странските компаративни искуства од другите еврoпски земји. 

Со донесувањето на Законот за изменување и дополнување на Законот за аудиовизелните добра („Службен весник на Република Македонија“ бр. 154/15), меѓу другото се изврши и измена на одредбите кои се однесуваат на стекнувањето со стручни звања во областа во дејноста за заштита на аудиовизуелните добра, особено во однос на постапката и условите за избор и реизбор во изборните стручни звања.


        Со Законот за изменување и дополнување на Законот за аудиовизелните добра се пропишаа посебни услови за избор, односно реизбор во изборни стручни звања. Имено со Законот се пропиша дека за стекнување на изборното стручно звање виш филмолог, потребно е покрај другите услови, да се полага и стручен испит, а за изборното стручно звање филмолог советник,  покрај работното искуство се утврди дека е потребно  вишиот филмолог да има и соодветен стручен придонес во работите од дејноста за заштита на аудиовизуелните добра. Со Законот, исто така се пропиша и  постапката за стекнување на изборните стручни звања, при што се утврди дека изборот и реизборот во стручните звања го врши министерот за култура врз основа на предлог од рецензиона комисија, која е составена од претседател и два члена кои ги именува министерот со мандат од две години. За претседател и членови на рецензионата комисија може да се именуваат работници со стручно звање филмолог-советник. 

Имајќи предвид дека со Законот е утврдено дека за претседател и членови на рецензионата комисија може да бидат именувани само лица со стручно звање филмолог-советник, а во моментов евидентно е дека недостасуваат лица со стручно звање филмолог советник кои ќе можат да членуваат во рецензионата комисија за избор односно реизбор во стручните звања виш филмолог односно филмолог советник, потребно е да се изврши дополнување на членот 37 став (2) од Законот и да се пропише дека за претседател и член на резензионата комисија може да биде именувано и лице, научен работник со звање доктор на науки од областа на заштита на аудиовизелните добра или од сродните области.

Со предложената дополна на Законот, ќе се создадат предуслови да за формирање на рецензиона комисија за вршење на избор и реизбор во стручните звања виш филмолог и филмолог советник, со што вработените во Националната установа-Кинотека на Македонија ќе можат да го остварат своето законско право на избор и реизбор во стручно звање. 
II. 
ЦЕЛИ, НАЧЕЛА И ОСНОВНИ РЕШЕНИЈА

Законот се засновува на истите начела на кои се заснова Законот за аудиовизуелните добра.

Целта на предложениот закон е пропишување нормативна основа за претседател и член на резензионата комисија за избор и реизбор во изборни стручни звања во дејноста на аудиовизуелните добра да можат да бидат именувани и научни работници со звање доктор на науки од областа на заштита на аудиовизелните добра или  од сродните области.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

Одредбите од Предлогот на законот не создаваат нови финансиски последици врз Буџетот на Република Македонија и другите јавни финансиски средства.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведувањето на предложениот закон не е потребно обезбедување на нови финансиски средства, ниту предложените измени повлекуваат материјални обврски за одделни субјекти, надвор од средствата утврдени во Буџетот на Република Македонијаза оваа намена.

ПРЕДЛОГ НА ЗАКОН 

ЗА ДОПОЛНУВАЊЕ НА ЗАКОНОТ ЗА АУДИОВИЗУЕЛНИТЕ ДОБРА
Член 1
Во Законот за аудиовизуелните добра („Службен весник на Република Македонија” бр. 103/08, 47/11, 51/11, 154/15 и 39/16), во член 37 во ставот (2) по зборот „именуваат“ се додаваат зборовите „научни работници со звање доктор на науки од областа на заштитата на аудиовизуелните добра односно од сродните области или“.
Член  2
Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОН 

Со Предлогот на закон се пропишува дека за претседател и член на рецензионата комисија за избор и реизбор во стручни звања во областа на заштитата на аудиовизуелните добра, покрај работници со стручно звање филмолог-советник, да може да бидат именувани и лица научни работници со звање доктор на науки од областа на заштитата на аудиовизелните добра односно од сродните области.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените одредби во Законот се меѓусебно поврзани во одделни взаемни решенија содржани во Законот за аудиовизуелните добра Предложените одредби не се поврзани со законски решенија содржани во други закони.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените дополнувања на Законот за аудиовизуелните добра, ќе се пропише нормативен основ за членови на рецензионата комисија за избор и реизбор во изборни стручни звања во областа на заштитата на аудиовизуелните добра да можат да бидат именувани и научни работници со звање доктор на науки од областа на заштитата на аудиовизуелните добра или од сродните области.
IV.  ИЗВОД НА ОДРЕДБА ОД ЗАКОНОТ ЗА АУДИОВИЗУЕЛНИТЕ ДОБРА
КОЈА СЕ ДОПОЛНУВА
Постапка за полагање стручен испит и постапка за избор 

и реизбор во стручни звања

Член 37

(1) Изборот и реизборот во изборните стручни звања од член 36 од овој закон го врши министерот врз основа на предлог од рецензиона комисија. 

(2) Рецензионата комисија е составена од претседател и два члена кои ги именува министерот со мандат од две години. За претседател и членови на рецензионата комисија може да се именуваат работници со стручно звање филмолог-советник. При именувањето на претседателот и членовите на рецензионата комисија се води сметка за начелото на соодветната и правична застапеност на припадниците на заедниците во Република Македонија.
(3) Рецензионата комисија:

· утврдува дали лицата ги исполнуваат условите за полагање стручен испит и за избор, односно реизбор во стручно звање утврдени со овој закон и со актот од член 40-а од овој закон;

· го оценува полагањето на стручниот испит од член 36 став (1) алинеја 2 од овој закон;

· го врши бодирањето од член 36 став (2) алинеја 2 и ставови (4) и (5) од овој закон и

· доставува до министерот предлог за избор/невршење избор, односно реизбор/ невршење реизбор во стручно звање.

(4) Рецензионата комисија, предлогот од став (3) алинеја 4 на овој член го доставува до министерот во рок од 30 дена од денот на доставување на барањето за  избор, односно за реизбор во стручно звање.

(5) Предлогот од ставот (3) алинеја 4 на овој член содржи: биографски податоци за кандидатот, оцена за исполнетоста на условите за избор, односно реизбор во стручно завање, оценка за избор во стручно звање според резултатите од стручниот испит и оценка за избор, односно реизбор во стручно звање согласно со добиените бодови од актот од член  40-а од овој закон.

(6) Постапката за избор и реизбор во стручно звање трае најдолго два месеца.

(7) Министерот во рок од 15 дена од денот на доставување на предлогот од рецензионата комисија донесува решение за избор/невршење избор, односно реизбор/ невршење реизбор во стручно звање. 

(8) Против решението од став (7) на овој член може да се изјави жалба во рок од 15 дена до Државната комисија за одлучување во управна постапка и постапка од работен однос во втор степен. Жалбата не го одлага извршувањето на решението.

(9) Административно-техничките работи за рецензионата комисија ги врши Министерството. 
PAGE  
6

